
 Өзінің өскен мәдениеті, ұлы 

дарындары бар халықтың мерейін 

өсіре түсу үшін игі шараларды қолға 

алу шарт.

 Ұлы дарындар мен өнерпаздар, 

қайраткерлер өз елін әлем алдында 

жарқырата көрсетуге себепкер болады 

да, келешегіміз нұрлана түседі. 

 Ұлыларымызды ұлтымыздың 

абыройына айналдыра білсек қана 

әлем алдында абыройлы боламыз. Ол 

үшін көңілімізді кеңге салып, 

мәдениетіміздің ұлы тұлғаларын 

ардақтай білейік.

 Тұрсынбек Кәкішұлы 

 Филология ғылымдарының докторы, профессор

 Қазақстан Жазушылар одағының мүшесі

 Қазақ КСР-іне еңбек сіңірген ғылым қайраткері

 Қазақстанның еңбек сіңірген қайраткері

 Қазақстан жоғары мектебі ҰҒА академигі

 Халықаралық Айтматов академиясының 

академигі

 «Парасат» орденінің иегері

 Ұстаз. Ғалым. Жазушы

 Қазақ әдебиеттанушылары.

 Энциклопедиялық 

 Анықтамалық / Дандай Ысқақұлы. –

 Алматы: Қазақ энциклопедиясы,

 2013

Кәкішевтің сөздерін бағалы деп санаймын

Зерттеуден үнемі қалыспайтын, әр кезде 

совет шығармаларын 

зерттеген уақытта үлкен бір бөлімді 

меңгеріп жүрген, 

әлеуметтік-идеялық саяси мәні зор 

дәуірді зерттеу жұмысына 

көп араласқан Кәкішевтің сөздерін 

бағалы деп санаймын.

Мұхтар Әуезов

1959

Білімді де, ойлы да әдебиетші

Тұрсынбек Кәкішев - қазақ әдебиеті тарихының 

деректері мен фактілерін, әсіресе революция дәуіріндегі 

әдеби қозғалыстың құпия сырларын ашуға қажет 

документтерді оқып біліп, көп тексеріп келе жатқан 

білімді де, ойлы да әдебиетші. Бұған оның көптеген 

мақалалары, «Октябрь өркені» атты кітабы, «Қазақ 

әдебиеті тарихына» жазған жеке тарау еңбектері, 

әдебиет сынының тарихы туралы монографиялық 

зерттеуі толық дәлел.

Есмағамбет Ысмайлов

1966

Тұрсынбек Кәкішевтің 

диссертациясы

Бұл диссертация – сөз жоқ үлкен 

еңбек, көп оқудың, ұзақ зерттеудің 

жемісі. Мұндай қомақты да 

құнарлы еңбек ғалымға тән талап, 

ізденгіштік, төзімділік тәрізді 

қасиет бар жерде ғана тууы 

мүмкін. Кәкішев жолдас нағыз 

ғалымдық зерттенімпаздық 

қабілетін танытып, өте бір 

маңызды жұмыс істеп шыққан.

Мұхаметжан Қаратаев

1959

Жаны жайсаң ғалым

 Мен шинелімді сүйретіп, соғыстан келіп,

университетке түскенде, ол сонда оқып жүрген еді.

Қалың қара шашты, айтқанынан қайтпайтын,

қайсар студент болатын. Енді қасқа бас профессор.

Атақты академик. Халықтың марқасқа

азаматтарының бірі.

 Тұрсынбек – шәкіртжанды ұстаз. Сан рет

университет бітірген ауыл бала-шәкірттерін жетелеп

жүріп, Ғылым академиясы институттарына

қызметке кіргізгендерін көзіммен көрдім, куәмін.

Солардың бәрі доктор, профессор болып шықты.

 Әзілхан Нұршайықов

Профессор Тұрсынбек Кәкішұлының еңбектерінен

Бір ұядағы екі профессор

Қоғам қайраткері

 Тұрсекең – қоғам қайраткері. Алған атағынан 

даңқы басым болды. Себебі қатты айтса да, 

тәтті айтса да халықтың сөзін айтты, жоғын 

жоқтады. 

 Ұлттық тарихты түгендеуді, тереңдетуді, 

қайта жазуды бір сәт те есінен шығарған емес. 

 Ұлттық құндылықтарды күйбең тірлігінен 

жоғары қойды.

 Жесірді жебеді, жетімді жетектеді. 

 Жоғарыдағы жауапты жұмыста жүргендерді 

қазаққа «жаны ашитын» және «жаны 

ашымайтын» деп екіге бөліп қарайтын, 

қадағалайтын.

 Проф. Күлаш Ахметова

Талантына тағзым етіп, 

Тәрбиесінен тәлім іздейміз

 Тұрсекең сөйлейді. Ешкімнің бет-жүзіне қарамайды.

Ойындағысын ақтарады. Ұзақ жыл шұқшия зерттеп,

әбден көзі жеткенін ғана айтады.

 Қилы тағдырларды одан әрі қиындатқан жоқ. Қиын

гәптерді орынсыз оңайлатқан да жоқ. «Арсы-күрсі күрес

үстінде» өтіп жатқан өмір майданы оның қаламынан

барша болмысымен өз қалпында көрінді. Еш боямасыз,

«шыңғырған шындық» қалпында көрінді.

 Алпыс жыл ғұмырын ақиқат жолындағы арпалыстарға

арнады.

 Әбіш Кекілбайұлы

Азаматтық дарын

 Тұрсынбек Кәкішевтің әдебиеттанудағы қомақты 

еңбектерін айтқанда, мен оның тұлғасына тән бір ғана 

сипатты атағым келеді. Ол – Тұрсынбектің азаматқа 

лайықты мінезі.

 Меніңше, кең мағынада алғанда, азаматтық деген -

адамның қоғамдық, әлеуметтік, жалпы жұртшылық 

мәселесіне көзқарасымен анықталатын нәрсе. Өмірде 

болып жатқан жетістіктерге сүйінбейтін, жамандықтарға 

күйінбейтін, өз қара басының мұқтаждығынан өзгеге 

көңілін аудармайтын жандар болады, бірақ олар азамат 

емес. 

 Тұрсынбек әр мәселеге өзінің ой-пікірін еркін де батыл 

айтатын, сөзіне мықты, ел намысын қорғайтын 

азаматтар қатарында.

 Рахманқұл Бердібай

Халық мүддесінің мұзжарғышы

 Қазақ халқына қатысты шынайылық пен 

шындық үшін шарт сынып, шайнасуға да 

тұйғын тұратын осы бір тау тұлғалы 

Тұрсекең ағам кейде маған туған елінің мұң-

мүддесіне байланысты қандай да қалың мұз 

болмасын қақырата сөгетін мұзжарғыш 

кемедей көрінеді. 

 Тегінде Қазақстанға осындай мұзжарғыш 

кемелер керек-ақ.

 1997

 Әуез Бейсебаев

МӘЖІЛІСТЕР, КОНФЕРЕНЦИЯЛАР

ФАКУЛЬТЕТТЕ

Тұрсынбек Кәкішұлы мен Ғабит Мүсірепов                         Тұрсынбек Кәкішұлы мен Зейнолла Қабдолұлы



ӘЛ-ФАРАБИ АТЫНДАҒЫ ҚАЗАҚ ҰЛТТЫҚ УНИВЕРСИТЕТІ

АБАЙ ҒЫЛЫМИ-ЗЕРТТЕУ ИНСТИТУТЫ

ӘЛ-ФАРАБИ АТЫНДАҒЫ ҚАЗАҚ ҰЛТТЫҚ

УНИВЕРСИТЕТІНІҢ ҚҰРЫЛҒАНЫНА (1934-2024)

90 ЖЫЛ ТОЛУЫНА АРНАЛҒАН

КӨП СЕРИЯЛЫ Е-КӨРМЕ 

ТҰРСЫНБЕК КӘКІШҰЛЫ (1927-2015)



ӘЛ-ФАРАБИ АТЫНДАҒЫ ҚАЗАҚ ҰЛТТЫҚ УНИВЕРСИТЕТІ

АБАЙ ҒЫЛЫМИ-ЗЕРТТЕУ ИНСТИТУТЫ

ӘЛ-ФАРАБИ АТЫНДАҒЫ ҚАЗАҚ ҰЛТТЫҚ

УНИВЕРСИТЕТІНІҢ ҚҰРЫЛҒАНЫНА (1934-2024)

90 ЖЫЛ ТОЛУЫНА АРНАЛҒАН

КӨП СЕРИЯЛЫ Е-КӨРМЕ 

ТҰРСЫНБЕК КӘКІШҰЛЫ (1927-2015)



ӘЛ-ФАРАБИ АТЫНДАҒЫ ҚАЗАҚ ҰЛТТЫҚ УНИВЕРСИТЕТІ

АБАЙ ҒЫЛЫМИ-ЗЕРТТЕУ ИНСТИТУТЫ

ӘЛ-ФАРАБИ АТЫНДАҒЫ ҚАЗАҚ ҰЛТТЫҚ

УНИВЕРСИТЕТІНІҢ ҚҰРЫЛҒАНЫНА (1934-2024)

90 ЖЫЛ ТОЛУЫНА АРНАЛҒАН

КӨП СЕРИЯЛЫ Е-КӨРМЕ 

ТҰРСЫНБЕК КӘКІШҰЛЫ (1927-2015)



ӘЛ-ФАРАБИ АТЫНДАҒЫ ҚАЗАҚ ҰЛТТЫҚ УНИВЕРСИТЕТІ

АБАЙ ҒЫЛЫМИ-ЗЕРТТЕУ ИНСТИТУТЫ

ӘЛ-ФАРАБИ АТЫНДАҒЫ ҚАЗАҚ ҰЛТТЫҚ

УНИВЕРСИТЕТІНІҢ ҚҰРЫЛҒАНЫНА (1934-2024)

90 ЖЫЛ ТОЛУЫНА АРНАЛҒАН

КӨП СЕРИЯЛЫ Е-КӨРМЕ 

ТҰРСЫНБЕК КӘКІШҰЛЫ (1927-2015)



ӘЛ-ФАРАБИ АТЫНДАҒЫ ҚАЗАҚ ҰЛТТЫҚ УНИВЕРСИТЕТІ

АБАЙ ҒЫЛЫМИ-ЗЕРТТЕУ ИНСТИТУТЫ

ӘЛ-ФАРАБИ АТЫНДАҒЫ ҚАЗАҚ ҰЛТТЫҚ

УНИВЕРСИТЕТІНІҢ ҚҰРЫЛҒАНЫНА (1934-2024)

90 ЖЫЛ ТОЛУЫНА АРНАЛҒАН

КӨП СЕРИЯЛЫ Е-КӨРМЕ 

ТҰРСЫНБЕК КӘКІШҰЛЫ (1927-2015)

СӘБИТ МҰҚАНОВТЫІ 100 ЖЫЛДЫҒЫНА БАЙЛАНЫСТЫ ІС-ШАРАЛАРДА

ДОСТАР, ДОСТАР…

ШЫҒЫСТАНУ ФАКУЛЬТЕТІНДЕ

 Ұстаз Кәкішев кешіре алмайтын бір нәрсені 

шәкірттері анық біледі. Ол – екі сөйлеу.

 Ұстаз Кәкішев қатаң сақтайтын бір 

ұстаным бар. Ол – кісі сыртынан ұсақ 

әңгіме айтпау. 

 Кісімен келісе алмай, дауласып, тіпті дауыс 

көтерісіп қалған кездерін көргендер бар, 

соңынан сөз айтқанын естігендер жоқ.

 Проф. Алмагүл Қыраубаева

 Жамбыл музейінде. 1997 жыл.
Солдан оңға қарай: Т. Кәкішұлы, А. Қыраубаева, З. Ахметов, Ж. Дәдебаев, М. Сармурзина

Ізденімпаз ғалым

 Тұрсынбек Кәкішев – ізденімпаз 

ғалым. Ол қандай мәселе туралы да 

нақтылы деректерге сүйене отырып 

сөйлейді. Ғылыми деректерге 

сүйену – Тұрсекеңнің зерттеу 

еңбектерінің басты сипаты. 

 Ғалымның тағы бір ерекшелігі –

азаматтық бағытының 

айқындығында. Нені айтса да, 

бұлтармай, турасын, ағын - ақ, 

қарасын қара деп ашық айту –

Тұрсекеңнің еңбектерінің басты 

ерекшелігі.

 Проф. Дандай Ысқақұлы

Тұғыры биік тұлға

Академик Т. Кәкішұлы біреулерге

жақпай қалармын деген ойда еш уақыт

болған емес. Ол әрқашан ақиқатын,

турасын айтатын, әділдікті жақтайтын.

Тұрсекеңдей ашыла-ашына сөйлеуге

екінің бірінің жүрегі дауалай бермейтін.

Өйткені Тұрсекең ешқашанда қара

басының қамын ойлаған адам емес.

Ғалым не айтса да, не жазса да

халықтың мүддесін ойлайтын, ұлтының

қамы үшін айтатын. Осындай бітім-

болмысы оны дүйім көптің құрметіне

бөледі, тұғыры биік тұлғаға

айналдырды.

Проф. Зұфар Сейтжанов

Мұратына жеткен адам

Жеке басының мұратына ізденген жанның бәрі жеткен. Ал ұлт 

мүддесін көздеуден, халық қамын ойлаудан туатын биік мұрат 

кісінің бәрінің көзіне түсе бермейді. Өйткені мұндай биік 

мұраттың жұлдызы парлаған парасат көгінде ғана жанбақ. Оны 

көзбен көріп, көңілмен танығанның өзінде де талап қылып 

талпынғанның бәрі діттеген жеріне жете бермеген. Оған жету 

үшін талап пен талпыныс емес, ең алдымен, Жаратқанның жар 

болуы шарт, сонан соң ерен еңбек пен берен мінез керек. 

Тұрсынбек Кәкішұлы – Жаратқан жар болып, өзінің парасат 

көгінен ұлт мүддесінің, халық қамының қамқор жұлдызын 

жандырған, ерен еңбегіне, берен мінезіне сеніп, ұлт мүддесін 

көздеуден, халық қамын ойлаудан туған асыл мұратына жеткен 

адам.

 Проф. Жанғара Дәдебайұлы

Сирек ғалымдардың бірі

 Тұрсынбек Кәкішұлы - өз туындыларына аса 

жауапты қарап, аптықпай жазатын, кірпияз, 

сирек ғалымдардың бірі.

 Тұрсынбек Кәкішұлы - кез кезген әдеби 

мәселені тереңнен қазып, нақты тарихи 

деректерді аршып, сирек құжаттарды сөйлете 

отырып қалам тербейтін ғалым.

 Проф. Қансейіт Әбдезұлы

ОҢНАН СОЛҒА ҚАРАЙ: ПРОФЕССОРЛАР Т. КӘКІШҰЛЫ, Б. САҒЫНДЫҚҰЛЫ, Т. САЙРАМБАЙҰЛЫ, А. ҚҰСАЙЫНҰЛЫ, Р. АЛШАНҰЛЫ, Қ. ӘБДЕЗҰЛЫ

ШӘКІРТТЕРІНІҢ ОРТАСЫНДА

ЖАЗУШЫЛАР ОДАҒЫНДА

ТАРИХШЫЛАРМЕН БІРГЕ

Профессор Қамбар Атабаевпен

Өмірлік ұстанымы шындық еді

Т. Кәкішұлы шығармашылық өмірінің 

темірқазығына айналған қағида шындықты 

қастерлеу болса, өмірлік ұстанымы ақиқат 

алдында адалдық еді.

Проф. Зинол-Ғабден Бисенғали

Ғылыми кемелдік

Тұрсынбек Кәкішұлы еңбектері - біріншіден, жан-жақты 

терең зерттеу нәтижесі. Екіншіден, ол еңбектерін ғылыми 

концепцияға құрады. Үшіншіден, ғалым еңбектері 

архивтік деректерге толы келеді. Төртіншіден, профессор 

еңбектері үлкен ғылыми жинақтаулардан тұрады.

Ғалымның зерттеу еңбектерінен тұтас-тұтас дәуірдің саяси 

халі, әлеуметтік ахуалы, әдеби процесі өзара жымдасып, 

тұтаса көрінеді. Оның еңбектері өзі зерттеп отырған дәуір 

келбеті, рухани портреті дәрежесіне жетеді.

Ұстазымыз Тұрсынбек Кәкішұлының бұл саладағы 

еңбектері ғылыми кемелдік болып табылады.

 Проф. Құлбек Ергөбек

Ең алдымен айтарымыз

Ең алдымен айтарымыз: Тұрсынбек 

Кәкішев бойындағы бар қасиеттің 

басын қосып, ыдыратпай ұстап 

тұрған құдірет – оның ұлт 

руханиятына деген шексіз құрметі. 

Ол – ұлт руханиятын, сол арқылы 

ұлттық рухты көтеруге саналы 

ғұмырын түгел бағыштаған азамат.

Проф. Өмірхан Әбдиманұлы

АСТАНА. ҰЛТТЫҚ КІТАПХАНА

